
Excelências 

 

Distintos Laureados da Lusofonia 

 

Caríssimos amigos, 

 

 

Honra ida mai ha’u bele simu prémio né, iha presença ilustres laureados sira seluk 

ho distinta audiência ida né. 

 

Ho emoção boot mak ha’u tama iha lista naruk husi personalidades galardoadas, 

desde criação prémio né iha 2017. 

 

Maibé ha’u-nia prémio pertence ba Povo Timor! 

 

Timoroan sira mak luta ba integridade nação no sacrifica ba libertação povo ida 

nian ho nia território. 

 

Ha’u-nia papel mak lidera luta ba libertação ho independência né, maibé, buat 

nebé loos liu, povo mak lidera ha’u.  

 

Feto, mane, jovens ho labarik sira hotu husi ha’u-nia país doben mak inspira ha’u, 

mak fó força ho esperança mai ha’u no nunca husik ha’u desiste iha momentos sira nebé  

todan no susar liu iha ha’u-nia percurso (dalan naruk), hodi ha’u bele hetan homenagem 

ida-né. 

 

Se ida-né acontece tebes duni durante período conquista independência, mak ida-

né mós acontece durante tinan 22 construção Estado ho Nação ida nebé consegue 

hamrík hikas husi escombros (ka ruínas, sobun).  

 

Laiha resiliência ho coragem husi Povo Timor, ohin-loron ami sei la sai país 

lusófono ida nebé sente orgulho hanesan democracia vibrante, pacífica ida ho iha nia 

dalan ba progresso. 

 

Excelências 

Senhoras e senhores, 

 

Sé mak la compreende valor husi ami-nia comunidade lusófona, la compreende 

sentido husi amizade genuína ho solidariedade nebé laiha conveniências (ka interesses). 

 “Universo Língua Portuguesa ho Lusofonia nian iha dimensão (ka sasukat) 

hanesan ho mehi no mehi boot sira la iha rohan” né mak epígrafe Gala né nian, no ha’u 

fiar! 

 

Mehi lusófono nian né, ligação kle’an ida nebé halibur ita hotu hamutuk ho lian no 

cultura ida de’it, iha tempo sira uluk kahur ona ho timoroan sira-nia mehi ba liberdade no 

hotu-hotu hamutuk ita bele transforma mehi rohan laek né ba realidade. 

 

Valores fraternidade, defesa ba justiça, nebé ema reivindica uiton-uitoan iha 

mundo tomak, maibé liuliu iha países ho lian portuguesa, mak tulun ita to’o iha  momento 

celebração ida-né. 

 

Valores sira nebé, ohin, ita hetan  iha sociedade timor, valores nebé ita sei continua 

hatutan ba gerações futuras. 

 

Valores nebé seidauk metin iha fatin barak iha mundo ida nebé ita haluha lakon, 

no ba valores hirak-né mak ita tenke continua luta. 

 

Ita hotu iha responsabilidade boot atu continua defende, internacionalmente, 

princípios fundamentais hirak-né, liuhusi comunidade incomparável (ka la iha 

comparação) né, nebé  bele fo lian ba sira nebé la iha lian, liuhusi língua portuguesa nebé 

la’ós de’it única maibé bele expressa di’ak liu sentimentos no nebé simu di’ak liu 

diversidade 

 

Tanba né ita tenke usa ita-nia lian ho ita-nia identidade comum né hodi haklake no 

halekar mensagem kona-ba paz, tanba urgente tebetebes iha mundo.  

 

No aproveita momento ida nebé ita iha Secretário-Geral das Nações Unidas nian 

ida ema português, no foin daudaun hanesan mós timoroan, mak lidera comunidade 

internacional ida nebé hasoru incertezas, ho desafios no ameaças barak lahalimar, sura 

la bele,mak valores lusofonia nian nunca iha significado boot hanesan né. 

 

Ita hein katak legado fundamental nebé comunidade né hetan – hanesan cultura, 

valores, língua ho fé (no agora mós futebol), bele serve hodi halibur ita hotu ba causas 

nebé justas. 

 

Ha’u aproveita oportunidade né hodi partilha mós katak iha junho 2025, Timor-

Leste sei simu 4.ª edição Conferência Comunidades Luso Asiáticas nian.  

Né la-ós de’it tanba Timor-Leste hanesan único Estado-membro CPLP nebé 

localiza iha Oriente, maibé mós tanba ami hanoin essencial tebes atu ita valoriza 

comunidades luso-asiáticas, descendentes husi antigos marinheiros no soldados 

portugueses nebé aventura mai to’o iha mundo sorin ida ami hela né, nebé to’o ohin loron 

sei sobrevive (ka existe) nafatin, hanesan minorias, iha países hanesan Sri Lanka, 

Malásia (Malaca), Myanmar, Tailândia, China (Macau), Vietname ho Indonésia rasik, hosi  

Ambon to’o Flores no husi  Jacarta to’o Aceh! 

 

Ami hakarak simu sira no tau matan ba sira ho sira-nia vulnerabilidade hodi tulun 

sira-nia processo reconhecimento rasik, hanesan comunidades sira nebé koa’lia no sente 

nafatin ho lian português. 

 

Atu hakotu, ha’u hakarak agradece ba administração da Gala de Prémios  

Lusofonia nian né, tanba benevolência (ka laran luak) iha ita-boot sira-nia escolha ho 

privilégio nebé boot tebetebes. 

 

Ba Dr.ª Isabel Leitão (Mentora) 

Ba Dr. Mário Máximo 

Ba Embaixador Lauro Moreira 

Ba Deputado Paulo Pisco 

Ba Dr. Hélder de Oliveira 

Ba Dr. Tony Tcheka 

 

No mós: 

 

Ba Dra. Raquel Flores no ba Dr. Gabriel Niva, apresentadores Gala né nian.  

 

Ba parceiros Gala sira, ba CPLP ho Município de Cascais, nebé foti ás tebes 

princípios lusofonia. 

 

No ba ita-nia belun di’ak José Cid, aman-sarani Gala da Lusofonia né nian, nebé 

sai mós vitima ba feto timoroan ida nia encantos (katak fuan monu ba ninia bonita ho 

matenek), ha’u-nia bín doben Gabriela Carrascalão. 

 

No ba imi hotu-hotu, ba imi-nia apoio ho domin ho laran tomak. 

 

Bem hajam ba kalan ida-né. 

 

Kay Rala Xanana Gusmão 


